
Макалада «Манас таануу» курсунун окуп-үйрө-

нүүдө жалпы педагогиканын тарыхында ачылган жана 

колдонулуп келген дидактикалык принциптер сакта-

лаары, адистиктин өзгөчөлүгүнө байланыштуу айрым 

толуктоолорго ээ болоору айтылат. Педагогиканын 

тарыхында калган улуу педагог Я.А. Коменскийдин ди-

дактикалык принциптерди эң алгачкы жолу илимге 

киргизип жана алардын зарылдыгын көрсөткөнү, 

А.Дистервегтин дидактикалык принциптерге атайын 

талаптарды коюу керектигин белгилегени, К.Ушинский 

негизги төрт дидактикалык принципти сунуштаганы 

жөнүндө сөз болот. Кыргыз дидакт, педагог окмуш-

туулары Э.Мамбетакунов, Т.Сияев, И.Бекбоевдин ди-

дактикалык принциптерди классификациялоосу мисал 

катары алынат. Принцип деген педагогикада окутуу-

нун алгачкы негизи, уюткусу, ал окутуу процессинин 

мазмунун, формасын жана методун аныктоочу негизги 

жобо, эрежеси экени айтылат. Ошондой эле, жогорку 

окуу жайларында «Манас таануу» дисциплинасын оку-

туу процессинде колдонулган окутуунун акыл-эстүүлүк 

жана аң-сезимдүүлүк принциби; көрсөтмөлүүлүк прин-

циби; системалуулук жана ырааттуулук принциби; бы-

шыктык принциби; жеткиликтүүлүк принциби; илимий 

принцип жана башка дидактикалык принциптер өзгөчө 

талдоого алынат. Алар эпостун темасын, идеясын, об-

раздарын ачууда окутуучуга жол көрсөтүүчү методо-

логиялык таянычтар болуп саналат.  

Негизги сөздөр: дидактика, дидактикалык прин-

циптер, компетенттүүлүк, окутуу технологиялары, 

Манас таануу, педагогика, принцип. 

В статье говорится о сохранении дидактических 

принципов, раскрытых в истории педагогики и о воз-

можных дополнениях, связанных с особенностью дис-

циплины. Речь идет о великом педагоге Я.А. Коменском 

из истории педагогики, который в первый раз внес ди-

дактические принципы в науку и доказал важность 

вопроса. Говорится о важности требований к дидак-

тическим принципам А.Дистервега и о предложении 

четырех основных дидактических принципов К.Ушинс-

кого. В качестве примера взята классификация дидак-

тических принципов кыргызских ученых педагогов 

Э.Мамбетакунова, Т.Сияева, И.Бекбоева. В данной ста-

тье говорится, что принцип - это первоначальная ос-

нова обучения в педагогике, он является основным поло-

жением и правилом, определящий метод, форму и со-

держание учебного процесса. А также особо обсуж-

дается принцип ума и сознательности; принцип пока-

зательного процесса; принцип систематизации и по-

рядка; принцип доступности; научный принцип и дру-

гие дидиктические принципы, которые используюся в 

учебном процессе дисциплины «Манасоведение» в выс-

ших учебных заведениях. Они являются для учителя ме-

тодологической опорой, дающяя установку в раскры-

тии темы, идеи и образов эпоса. 

Ключевые слова: дидактика, дидактические 

принципы, компетентность, технологии обучения, Ма-

насоведение, педагогика, принцип. 

The article deals with the preservation of didactic 

principles revealed in the history of pedagogy and possible 

additions related to the peculiarity of the discipline. It  is  

about  the great  teacher Y.A. Komensky  from the  history,  

of pedagogy, why first introduced didactic principles to  

science and proved the importance of it. It gays the impor-

tance of the requirements to didactic principles of the 

A.Diesterweg and about the proposal of the your main   di-

dactic principles of K.Ushinsky. For example, the classifi-

cation of the didactic principles of Kyrgyz scientists tea-

chers E.Mambetakunov, T.Siyaev and I.Bekboev. This arti-

cle says that principle is the initial basis of teaching in pe-

dagogy; it is the main provision and rule defining the me-

thod, from and contend of the educational process. Particu-

larly discussed the principle of the mind and consciousness; 

principle of the exponential process; also discussed the 

principle of systematization and the principle of accessibil-

ity; the scientific principle and other didactic principles that 

are used in the educational process of the discipline 

«Manas studies» in higher educational institutions. They 

are suggested for the teacher as the methodological support 

giving installation of the disclosure of information, ideas 

and features of epic. 

«Манас таануу» курсунун окуп-үйрөнүүдө 

жалпы педагогиканын тарыхында ачылган жана 

колдонулуп келген дидактикалык принциптер 

сакталат, албетте, алар адистиктин өзгөчөлүгү-

нө байланыштуу айрым толуктоолорго ээ болот. 

Дидактикалык принциптерди эң алгачкы жолу 

Я.А. Коменский илимге киргизген жана алар-

дын зарылдыгын көрсөткөн, бул болсо окутуу-

нун илимий жолун белгилөө болгон, А.Дистер-

вег дидактикалык принциптерге атайын талап-

тарды коюу керектигин белгилеген. К.Ушин-

ский негизги төрт дидактикалык принципти су-

нуштаган, алар: окуучулардын аң-сезимдүүгү-

нүн, активдүүлүгүнүн принциби; көрсөтмөлүү-

лүк принциби; удаалаштык принциби; билим-

дин бекемдиги принциби. Мына ошондон кийин 

советтик педагогикада дидактикалык принцип-

тер улам толукталып, аларга мүнөздөмө бери-

лип келген. 

Кыргыз дидактары Э.Мамбетакунов жана 

Т.Сияев төмөнкү принциптерди атап кетет:  

  акыл-эстүүлүк жана аң-сезимдүүлүк прин-

циби;  

  көрсөтмөлүүлүк принциби;  

  Системалуулук жана ырааттуулук принци-

би;  

  бышыктык принциби;  

  жеткиликтүүлүк принциби;  

  илимий принцип;  

  теориянын практика менен байланышы 

принциби;  

  тарыхка кайрылуу принциби;  

  улануучулук принциби;  

  гумандуулук принциби жана башка [1, 194-

195].  

И. Бекбоевдин дидактикалык принциптерди 

бөлүштүрүүсү мындай: 

  окутуунун илимийлүүлүк принциби; 

  окутуунун жеткиликтүүлүк принциби; 

  окутуунун турмуш менен, коомдук куру-

луштун практикасы менен байланыштуулук 

принциби; 

  окутуунун системалуулук жана удаалаш-

тык принциби; 

  окуучулардын окууга (билим алууга) ын-

тызар болуусун стимулдаштыруу принциби; 

  окутуунун сезимталдуулук принциби; 

  окутуудагы билимдердин бекемдик прин-

циби; 

  окуу процессинин фронталдык (жалпы 

класстык), группалык жана жекече формаларын 

оптималдуу айкалыштырып пайдалануу прин-

циби; 

  окутуунун көрсөтмөлүүлүк принциби; 

  сабакта окуучуларга билим берүү, аларды 

тарбиялоо жана өстүрүп өнүктүрүү милдетте-

рин оптималдуу айкалыштырууга багыттап оку-

туу принциби [2, 10-13].  

Принцип деген педагогикада окутуунун ал-

гачкы негизи, уюткусу, ал «... окутуу процесси-

нин мазмунун, формасын жана методун анык-

тоочу негизги жобо, эреже», «... окутуу процес-

синин жүрүшүн окутуунун негизги закондоруна 

жана закон ченемдүүлүктөрүнө туура келтирүү-

нүн нормалары, негиздери» [1, 194-195].  

Акыл-эстүүлүк жана аң-сезимдүүлүк прин-

цибин ишке ашыруу окутуучу менен студент-

тердин акыл-оюн, эс тутумун багыттоо менен, 

ар бир айтылып жаткан ойдун, сөздүн маани-ма-

ңызын, баалуулугун туура көрсөтүү, студент-

тердин акыл-эсин ойготуу менен байланышат. 

Мисалы, «Манас таануу» курсунда лекцияда да, 

практикалык сабактарда да эпостогу образдар 

системасы боюнча темалар берилген жана алар 

баатырлардын образы, аялдардын образы деген 

эки бөлүмдөн турат. Мына ошол аялдардын об-

разынын ичинен Каныкейдин образы өзгөчө ка-

ралат, ал трилогиянын үч бөлүмүндө тең актив-

дүү катышат. Студенттердин аң-сезимине ал об-

разды туура жеткирип, андан үлгү алуу үчүн 

бир нече өңүттөн карап, текст менен ар тарап-

туу иштейбиз. 

Каныкейдин өз аты Санирабига, «хан ни-

кейи», «хандын никелүү аялы» дегенден Каны-

кей аталып кетет. Ал баатырдын баатыр жары, 

акылын айткан кеңешчиси, бала төрөп тарбия-

лаган эне, бир гана Семетейдин энеси эмес, 

Манас баштаган бүт кыргыз жоокерлеринин 

жана хандыктагы бардык элдин энеси («Калк 

энеси Каныкей» деген саптар кайра-кайра айты-

лат), ал уз жана колунан баары келген идеялдуу 

инсан. Кыргыз эл педагогикасында өрнөктүү 

аялзат тууралуу ойлор дал ушул Каныкей аркы-

луу туюнтулуп берилген. Манасты ажалдан сак-

тап калган айлакерлик, акылмандык, чечкиндүү-

лүк, сабырдуулук Каныкейди баатырдын жары 

катары көрсөтүп турат. 

Каныкей – эң биринчи кезекте акылман. 

Акылмандык кыргыз эл педагогикасында өзгөчө 

бийик сапат катары бааланат. «Ал Каныкей ка-

пыры, адамдан бөлөк акылы ...», «Оюн терең 

жиберип», «Үзүлгөнүн улаган», «Ыраазы кыла 

сөз айткан», «Кылган иши баары амал», «Он 

асыйга тең экен» деген ыр саптарында баатыр-

дын жарынын терең акылман экендиги камтыл-

ган. Көп учурда анын акылмандагы Бакайдан 

да, Кошойдон да, Манастан да артып түшөт. 

Мына ушул Каныкейдин акылмандыгын 

тактоо үчүн студенттерге лекциянын жүрүшүн-

дө төмөнкүдөй суроо коюлду: 

1. Манасчылар эмне үчүн Каныкейди баш-

ка жактын кызы катары көрсөтүп жатат? Манас-

ка эмне өз айылында, же кыргыз журтунда та-

тыктуу аял жок беле? 

2. Эмне үчүн Каныкейдин образы акылман 

катары берилет деп ойлойсуңар? 

3. Каныкей Манастын биринчи аялы эмес, 

андай болсо ал баатырдын үй-бүлөсүн бузган 

аялбы? 

Мындай суроолорго студенттер кызыгуу 

менен жооп беришет, алар эпос тууралуу мурда 

билгендеринин негизинде ой жүгүртүшөт. Мын-

дай акыл-эстүүлүк менен аң-сезимдүүлүк, ой 

жүгүртүүчүлүк окутуунун башкы принциби ка-

тары активдешет.  

М.Мадумарованын «Манас таануу сабагын-

да эпостун тарыхыйлуулугун окутуунун актуал-

дуулугу» деген эмгегинде: Манас таануу пред-

метинин окуу планына киргизилиши бардык 

тармактарда билим алып жаткан жаштарга улуу 

мурасыбыз менен таанышууга кеңири жол 

ачылды. Ошондуктан педагогика илиминде бул 

предметти окутуунун да өзүнчө методдорун иш-

теп чыгуунун маселеси актуалдуу болуп сана-

лат», - деп жазат [3, 306]. Чынында,  эпостун те-

масын, идеясын, образдарын ачууда  оутуунун 

жаңы методдору, дидактикалык приципттер 

окутуучуга жол көрсөтүүчү таянычтар болуп са-

налат. «Манас» эпосунда кыргыз элинин аял-

заты жөнүндөгү түшүнүгү боюнча Каныкей – 

кара сурдун сулуусу, ала жипти аттабаган аруу, 

жакшылык менен жамандыкты алдын ала бил-

ген көсөм, олуя, даанышман, көрөгөч, акылман, 

сарамжалдуу, эл башына күн түшүп турганда 

айлакер, куу. Анын мыкты сапаттары «Көкөтөй-

дүн ашы», «Чоң казат» эпизоддорунда,  Манас-

тын сөөгүн коюуда, ага арнап күмбөз салдыруу-

да өзгөчө көрүнөт. 

Манаска кыз издеп жүргөн атасы Жакып 

бакчадагы сууга келген кыздардын ичинен 

Атемир кызы Санирабига көзү түшөт. Ошондо 

болочок келинин сындап, баа берет, анын би-

ринчи эле көрүнүштөгү сапаттары «Жыла сүй-

лөп, шыңк этип, акыл толгон кези экен», «Оюн 

терең жиберип, оң жагынан имерип», «Үзүлгө-

нүн улаган», «Жеткире акыл ойлогон, тереңдик 

жайы бар экен», «Кылган иши баары амал, кы-

зылдай бою сарамжал». 

Ушул эле образды көрсөтмөлүүлүк принци-

би менен талдап түшүндүрүүдө студенттердин 

Каныкей тууралуу маалыматтарды көзү менен 

көрүүсү, кулагы менен угуусу аркылуу алат. 

Мында көрсөтмөлүүлүктүн төмөнкүдөй кара-

жаттары пайдаланылат: 

1. Каныкейдин сүрөтчүлөр тарткан пор-

треттери. Ал портреттерди көрүү менен сту-

денттер андагы образдын ар түрдүү жактарын 

байкашат. 

2. Кинофильмдердеги («Саякбай», «Манас-

тап ураан чакырып...» ж.б.) Каныкей катышкан 

кадрларды көрүү жана талдоо. 

3. Каныкейдин скульптурасын көрүү. 

4. Ж.Садыковдун «Айкөл Манас», «Манас-

тын уулу Семетей» драмалары, «Манас» опера-

сы боюнча Каныкейдин образына байкоо салуу. 

5. Интернет булактарынан Каныкей боюн-

ча тартылган сүрөттөрдү жыйноо. 

Мындай көрсөтмөлүүлүк студенттердин 

каарманды элестөөсүн жана абстракциялоосун 

өстүрөт, өздөрү да Каныкейдин образына байла-

ныштуу көрсөтмө куралдарды жасап келишет, 

мисалы, ватмандын бир жагына Каныкейдин сү-

рөтүн коюп, экинчи жагына ал тууралуу эпос-

тон алынган саптарды жайгаштырышат.  

Ушундай эле жол менен «Манас» эпосунда-

гы башка каармандар, баатырлардын минген 

аттары боюнча да көрсөтмө куралдарды жаса-

шат, алар чоң форматта гана эмес, компьютерге 

да киргизишип, өздөрүнүн социалдык түйүн-

дөрдөгү баракчаларына коюшат.  

«Манас таануу» курсун окутуунун кийинки 

принциби – материалдарды үйрөтүүдө система-

луулук жана ырааттуулук принциби. Эгер бул 

принцип ишке ашпаса, тема ачылбайт, идея 

студенттерге жетпейт. Окутуучунун лекциясы 

да ырааттуу болушу керек, мисалы, жогору-

дагыдай эле Каныкейдин образын талдоо про-

цессинде адегенде Жакыптын уулуна жар изде-

ши, кудалашуу, Манастын Каныкейге келиши, 

андагы окуялар баяндалып, баатырдык үйлө-

нүүнүн салттары көрсөтүлөт, ошондон кийин 

жаңы келиндик жөрөлгөлөрү уланып отуруп, 

Көкөтөйдүн ашындагы узчулугу, баатыр Чоң 

казатка аттанардагы сарамжалы, Манасты жерге 

берүү, Семетейди төркүнүнө алып качуу ж.б. 

окуялар ырааты менен баяндалып, ошол баян-

доолордо каармандын образы улам жаңы кыры 

менен ачылып, улам тереңдеп отурат. Мында 

студенттерге сунуш кылынуучу материалдар 

күн мурун пландаштырылып, бири-бири менен 

байланышкан тексттер, бөлүктөр тандалап, 

ошол бөлүктө негизги басым кайсыларга жаса-

лары аныкталат, алар бири-бирине удаалаштык-

та талданат. Каармандын тексттен алынган ар 

бир иш-аракетинен кийин ошол аракеттин жый-

ынтыктары, натыйжалары белгиленүү менен 

алар жалпыланып жана системалаштырылып, 

жыйнакталып турат. 

Бышыктык (бекемдик) принциби. Окуу 

материалын окутуучу үйрөтүү процессинде аны 

үйрөнүүчүлөрдүн эсинде кантип, канчага чейин 

сакталарына өзгөчө көңүл бурат, бул болсо 

ошол материалдын мазмунуна, формасына, кө-

лөмүнө, үйрөтүүчү адистин ишмердүүлүгүнө 

байланыштуу. Студенттерге айткан билим бе-

кем болушу үчүн, алардын эсинде ар дайым сак-

талып жүрүшү үчүн окуу материалы арналып 

жаткандардын психологиялык жана курактык 

өзгөчөлүктөрү эске алынат. Мисалы, жогоруда-

гы Каныкейдин образы студенттердин акыл-

эсинде унутулбай, көпкө сакталышы үчүн 

бир топ методикалык ыкмалар жана жол-

дор, каражаттар сунушталат.  

Биринчиси, аялзатына байланыштуу 

элдик макал-ылакаптарды табуу, жаттоо 

жана аларды Каныкей менен байланышты-

руу. Мында студенттер төмөнкүдөй макал-

ылакаптарды табышты: «Аял жакшы – эр 

жакшы, вазир жакшы – хан жакшы»; «Эрди 

эл караткан да – аял, жер караткан да – 

аял»; «Жакшы ургаачынын колунда куту, 

койнунда ырысы толо»; «Зайыптарсыз ак 

ордо караңгы да, ак шейшептүү калың 

жууркан суук»; «Жакшы аял – дөөлөт, жа-

ман аял – мээнет»; «Жакшы аял – бороон-

догу үй, жаман аял – үйдөгү бороон» ж.б. 

Экинчиси, тексттен Каныкейди сүрөттөгөн 

жерлерди таап, алардын маанисин ачуу жана 

жаттоо. 

Үчүнчүсү, Каныкейдин негизги сапаттарын 

көрсөткөн саптарды өзгөчө белгилөө. 

Төртүнчүсү, эпосто Каныкей менен карым-

катышта турган ар бир каарман менен кайсыл 

окуяларда, кандайча байланышкандыгын төмөн-

күдөй сүрөттөр менен көрсөтүү. 

 

 
 

Сүрөт 1. Каныкей менен карым-катышта турган 

каармандар. 

 

Андан кийин бул каармандар менен кайсыл 

окуяларда, кандайча байланышкандыгын, алар-

дын натыйжаларын окутуучу студенттер менен 

бирге талдап чыгат. 

Бешинчиси, Каныкей негизги адамдык са-

паттарын төмөнкүдөй сүрөттөр менен көрсөтүү. 

 

Сүрөт 2. Каныкейдин адамдык сапаттары. 

Бул таблицаны толтуруу жана талдоо үчүн 

студенттер текст менен таанышып, кайсыл 

окуяларда каармандын жогорудагы сапаттары 

кандайча көрүнгөндүгүн айтып беришет. 

Алтынчы, «Манас» эпосунан Каныкейге 

байланыштуу үзүндү угуу.  

Жетинчи, окумуштуулардын Каныкей туу-

ралуу пикирлерин топтоо. Мисалы, мындай эм-

гектерден пикирлер топтолду: Самар Мусаев 

«Каныкейдин образы» («Манас» эпосунун эл-

дүүлүк проблемасына карата)»; С.Байгазиев 

«Аялзаттын тунугу, ак жоолуктун улугу Каны-

Каныкей 

Манас Чыйырды 

Жакып 

Алмамбет 

Калчоро 

Күлчоро 

Семетей Сейтек 

Каныкей 

акылман 
уз, 

чебер 

кайраттуу 
сулуу 

мээримдүү күрөшчүл 

камкор намыстуу 

кей – Ала-Тоолук кыздардын руханий-адептик 

маягы», Н.Х. Бекмухамедова «Эволюция жен-

ских образов эпоса «Манас» ж.б.  

Ф.Баитованын «Манас» эпосу аркылуу бо-

лочок мугалимдерди этнопедагогикалык жактан 

даярдоо боюнча эксперименталдык –тажырыйба 

иштеринин натыйжалары аттуу эмгегинде: 

«Манас» – кыргыздардын кылымдаган тарыхы-

нын жандуу күбөсү, педагогикалык даанышман-

дыгынын соолбос кенчи катары өз урпактарын 

социалдаштыруунун тажрыйбада тастыкталган 

программасы, таасирдүү каражаты функциясын 

аркалап келген уникалдуу педагогикалык фено-

мен” - деп жазат [4,109].  Демек, мына ушундай 

дүйнөлүк адабиятта  орду бар, улуу эпосубузду  

окутуу процессинде  дидактикалык  принцип-

терди, окутуунун жаңы технологияларын ишке 

ашыруу,  колдонуу бир нече факторлорго: оку-

туучунун илимий дидактика боюнча билимине, 

компетенттүүлүгүнө; кайсыл учурда кандай ди-

дактикалык принциптерге таянуу керектигин 

аңдап билүүсүнө; окутуучу менен студенттин 

чыгармачылык иш-аракеттеринин биримдигине  

байланыштуу болот. 

Макалада  медициналык багыттагы кол-

ледждерде «Манас таануу» курсун окутуунун 

дидактикалык принциптерин жана методикалык 

өзгөчөлүктөрүн,  дидакт окумуштуулар аныкта-

ган акыл-эстүүлүк жана аң-сезимдүүлүк, көр-

сөтмөлүүлүк, системалуулук жана ырааттуулук, 

бышыктык,  принциптерине илимий мүнөздөмө-

лөр берилип, кайсыл принцип эпосту окутууда 

кандайча ишке ашырылгандыгын көрсөтүүгө 

аракет кылдык. 

